
Киришүү
Ушул стандартты колдонуу чөйрөсү
Ушул Аудиттин эл аралык стандарты (АЭС) аудитор зарыл деп эсептеген учурларда аудитордук корутундуга кошумча маалыматты киргизүү боюнча милдетти белгилейт:
пайдалануучулардын көңүлүн финансылык отчеттуулукта берилген же ачып көрсөтүлгөн жана финансылык отчеттуулукту аны пайдалануучулардын түшүнүүсү үчүн биринчи даражадагы мааниге ээ болгон маселеге же маселелерге буруу; же
пайдалануучулардын көңүлүн финансылык отчеттуулукта берилбеген же ачып көрсөтүлбөгөн, бирок пайдалануучулардын процессти жана аудиттин жыйынтыктарын, аудитордун милдеттерин же аудитордук корутундусун түшүнүүсү үчүн мааниге ээ болгон  маселеге же маселелерге буруу.
AЭС 701де[footnoteRef:1] аудитор аудиттин негизги маселелери бар экенин аныктаган жана алар туралуу аудитордук корутундуда маалымдаган учурлар үчүн талаптар белгиленген жана көрсөтмөлөрдү камтыйт. Аудитор аудитордук корутундуга «Аудиттин негизги маселелери» бөлүмүн киргизген учурлар үчүн, ушул стандартта аудиттин негизги маселелери менен ушул стандартка ылайык аудитордук корутундуда билдирилген, башка кошумча маалыматтын ортосундагы өз ара байланыш каралат (A1–A3-пункттарын караңыз). [1:  	AЭС 701, “Көз карандысыз аудитордук корутундуда аудиттин негизги маселелери жөнүндө маалымдоо”] 

AЭС 570 (кайра каралган)[footnoteRef:2] жана (кайра каралган) АЭС 720да[footnoteRef:3] аудитордук корутундуда ишмердүүлүктүн үзгүлтүксүздүгү жөнүндө маалыматтарды жана башка маалыматтарды берүүгө карата талаптарды белгилейт жана көрсөтмөлөрдү камтыйт.  [2:  	AЭС 570 (кайра каралган), “Ишмердүүлүктүн үзгүлтүксүздүгү” ]  [3:  	AЭС 720 (Кайра каралган), “Аудитордун башка маалыматтарга тиешелүү милдеттери”] 

1 жана 2-тиркемелерде өзгөчө талаптарды ка4.мтыган АЭС көрсөтүлгөн, ага ылайык аудитор аудитордук корутундуга «Маанилүү жагдайлар» бөлүмүн же «Башка маалыматтар» бөлүмүн киргизүүгө милдеттүү. Мындай учурларда бул бөлүмдөрдүн формаларына карата ушул стандарттын талаптары колдонулат (A4- пунктту караңыз). 
Күчүнө кирүү күнү
Ушул стандарт 2016-жылдын 15-декабрында же ушул күндөн кийин аяктаган мезгилдеги финансылык отчеттуулуктун аудитине карата күчүнө кирет.
Максаты
Аудитордун максаты финансылык отчеттуулук жөнүндө пикирди түзгөндөн кийин, муну жасоо зарыл болгондо, аудитордун ой жүгүртүүсүнө ылайык, аудитордук корутундуда кошумча маалыматты так баяндоо аркылуу, анын пайдалануучуларынын көңүлүн төмөндөгү маселелерге бурууда турат:
(a) финансылык отчеттуулукта талаптагыдай берилген же ачып көрсөтүлгөн, бирок пайдалануучулардын финансылык отчеттуулукту түшүнүүсү үчүн биринчи даражадагы мааниге ээ болгон маалыматка карата; же 
зарыл болгондо пайдалануучулардын аудит процессин жана жыйынтыктарын, аудитордун милдеттерин же аудитордук корутундунун мазмунун түшүнүүсү үчүн маанилүү башка маселеге карата. 
Аныктамалар 
Аудиттин эл аралык стандарттарынын максаттары үчүн төмөнкү терминдер төмөндө берилген маанилерге ээ болот:
(b) «Маанилүү жагдайлар» бөлүмү – финансылык отчеттуулукта ойдогудай түрдө сунуш кылынган же ачып көрсөтүлгөн маселеге тиешеси бар жана, аудитордун ой жүгүртүүсү боюнча, ушунчалык маанилүү болгондуктан пайдалануучулар финансылык отчеттуулукту түшүнүшү үчүн негиздүү мааниге ээ болгон аудитордук корутундунун бөлүмү.
«Башка маалыматтар» бөлүмү – аудитордук корутундуга киргизилген, финансылык отчеттуулукта сунуш кылынбаган же ачып көрсөтүлбөгөн, бирок, аудитордун ой жүгүртүүсү боюнча, пайдалануучулар аудиттин процессин жана натыйжаларын, аудитордун милдеттерин же аудитордук корутундунун мазмунун түшүнүшүнө тиешеси бар аудитордук корутундунун бөлүмү.
Талаптар
Аудитордук корутундудагы «Маанилүү жагдайлар» бөлүмү
Эгер аудитор финансылык отчеттуулукту пайдалануучулардын көңүлүн финансылык отчеттуулукту берилген же ачып көрсөтүлгөн жана аудитордун ой жүгүртүүсүнө ылайык, пайдалануучулардын финансылык отчеттуулукту түшүнүүсү үчүн биринчи даражадагы мааниге ээ болгон маселеге бурууну зарыл деп эсептесе, анда аудитор төмөндөгү шарттарда аудитордук корутундуга «Маанилүү жагдайлар» бөлүмүн киргизүүсү керек (A5–A6- пункттарын караңыз):
1. аудитордон АЭС 705ке (кайра каралган)[footnoteRef:4] ылайык, бул маселеге байланыштуу модификацияланган пикир билдирүү талап кылынбайт; жана [4:  	AЭС 705 (кайра каралган), “Көз карандысыз аудитордун аудитордук корутундусундагы модификацияланган пикир”.] 

маселе АЭС 701 (A1–A3-пункттарды караңыз) колдонулган учурларда ал жөнүндө аудитордук корутундуда билдирилиши керек болгон, аудиттин негизги маселеси катары аныкталган эмес.
Аудитордук корутундуга «Маанилүү жагдайлар» бөлүмүн киргизгенде аудитор: 
1. аны аудитордук корутундунун өзүнчө бөлүгүндө «Маанилүү жагдайлар» терминин камтыган тиешелүү аталыш менен бериши керек; 
бөлүмдүн текстинде кайсы маселеге көңүл бурула турганын жана финансылык отчеттуулуктун кайсы жеринде бул маселе боюнча маалымат толук көлөмдө ачып көрсөтүлгөнүн так көрсөтүү. Бул бөлүмдө финансылык отчеттуулукта берилген же ачып көрсөтүлгөн маалымат гана каралышы керек; жана
көңүл бурулган маселе аудитордун пикирин модификациялоого алып келбей турганын көрсөтүү (A7– A8, A16–A17- пункттарды караңыз). 
Аудитордук корутундудагы «Башка маалыматтар» бөлүмү
Эгер аудитор финансылык отчеттуулукту пайдалануучуларга ушул отчеттуулукта берилбеген же ачып көрсөтүлбөгөн, бирок аудитордун ой жүгүртүүсүндө, финансылык отчеттуулукту пайдалануучулардын аудит процессин жана жыйынтыктарын, аудитордун милдеттерин же аудитордук корутундунун мазмунун түшүнүүсү үчүн мааниге ээ болгон маселени маалымдоо зарыл деп эсептесе, анда аудитор аудитордук корутундуга төмөндөгү шарттарда «Башка маалыматтар» бөлүмүн киргизиши керек:
1. буга мыйзамда же ченемдик актыларда тыюу салынган эмес; жана
маселе АЭС 701 (A9–A14-пункттарды караңыз) колдонулган учурларда ал жөнүндө аудитордук корутундуда билдирилиши керек болгон, аудиттин негизги маселеси катары аныкталган эмес. 
Эгер аудитор аудитордук корутундуга «Башка маалыматтар» бөлүмүн киргизсе, аудитор аны өзүнчө бөлүктө «Башка маалыматтар» аталышы же башка тиешелүү аталыш менен берүүгө милдеттүү (A15–A17-пункттарды караңыз).
Корпоративдик башкаруу үчүн жооп берүүчү жактар менен маалыматтык өз ара аракеттенүү
Эгер аудитор аудитордук корутундуга «Маанилүү жагдайлар» бөлүмү же «Башка маалыматтар» бөлүмү киргизилет деп божомолдосо, ал бул ниет тууралуу корпоративдик башкаруу үчүн жооп берүүчү жактарга билдирип, ошондой эле ушул бөлүмдө камтыла турган туюндамаларды билдириши керек (A18-пунктту караңыз).
***
Пайдалануу боюнча колдонмо жана башка түшүндүрмө материалдар
Аудитордук корутундудагы «Маанилүү жагдайлар» жана «Аудиттин негизги маселелери» бөлүмдөрүнүн ортосундагы байланыш (2, 8(b)-пункттарын карңыз)
Аудиттин негизги маселелери АЭС 701де аудитордун кесипкөй ой жүгүртүүсүнө ылайык, учурдагы мезгилде финансылык отчеттуулуктун аудити үчүн эң маанилүү болуп саналган маселелер катары аныкталган. Аудиттин негизги маселелери корпоративдик башкаруу үчүн жооп берүүчү жактарга маалымдалган жана өзүнө отчеттук мезгилде финансылык отчеттуулуктун аудитинин жүрүшүндө аныкталган, маанилүү маселелерди камтыган маселелердин ичинен тандалат.[footnoteRef:5] Аудиттин негизги маселелери жөнүндө маалыматты аудитордук корутундуга киргизүүнүн аркасында финансылык отчеттуулуктун болжолдуу пайдалануучулары аларга аудитордун кесипкөй ой жүгүртүүсүнө ылайык аудит үчүн маанилүү болуп саналган маселелерди түшүнүүсүнө жардам берген, ошондой эле финансылык отчеттуулуктун пайдалануучуларына ишкананын ишинин өзгөчөлүктөрүн жана текшерилген финансылык отчеттуулукта жетекчиликтин маанилүү ой жүгүртүүлөрүн колдонууну талап кылган чөйрөлөрдү түшүнүүсүнө жардам берген, кошумча маалыматтарды алышат. АЭС 701 колдонулган учурларда, «Маанилүү жагдайлар» бөлүмүн пайдалануу аудиттин айрым негизги маселелеринин сүрөттөмөсүн алмаштырбайт.  [5:  	AЭС 260 (Кайра каралган), “Корпоративдик башкаруу үчүн жооп берүүчү жактар менен маалыматтык өз ара аракеттенүү”, 16-пункт] 

АЭС 701ге ылайык аудиттин негизги маселелери катары аныкталган маселелер дагы аудитордун ой жүгүртүүсүнө ылайык, пайдалануучулардын финансылык отчеттуулукту түшүнүүсү үчүн биринчи даражадагы мааниге ээ болушу мүмкүн. Мындай учурларда маселе жөнүндө АЭС 701ге ылайык аудиттин негизги маселеси катары билдирүү менен, аудитор бул маселенин салыштырмалуу маанилүүлүгүн баса белгилөө чечимин кабыл алышы же ага кошумча көңүл бурушу мүмкүн. Аудитор «Аудиттин негизги маселелери» бөлүмүндө камтылган башка маселелердин арасында бул маселени бөлүү менен (мисалы, аны биринчи жайгаштыруу менен), же пайдалануучулардын финансылык отчеттуулукту түшүнүүсү үчүн бул маселенин маанилүүлүгүн көрсөтүү үчүн, кошумча маалыматты аудиттин негизги маселесин сыпаттоого кошуу менен  буга жетише алат. 
АЭС 701ге ылайык (башкача айтканда ал аудитор тарабынан олуттуу көңүл бурууну талап кылбаган негизде) аудиттин негизги маселеси катары аныкталбаган, бирок аудитордун ой жүгүртүүсүнө ылайык, пайдалануучулардын финансылык отчеттуулукту түшүнүүсү үчүн биринчи даражадагы мааниге ээ болгон маселе (мисалы, отчеттук күндөн кийинки окуя) болушу мүмкүн. Эгер аудитор финансылык отчеттуулуктун пайдалануучуларынын көңүлүн бул маселеге буруу керек деп эсептесе, бул маселе ушул стандартка ылайык аудитордук корутундуда «Маанилүү жагдайлар» бөлүмүндө камтылат.
Аудитордук корутундуга «Маанилүү жагдайлар» бөлүмүн киргизүү талап кылынышы мүмкүн болгон жагдайлар (4, 8-пункттарын караңыз)
1-тиркемеде ага ылайык белгилүү бир жагдайларда аудитор аудитордук корутундуга «Маанилүү жагдайлар» бөлүмүн киргизүүгө милдеттүү болгон, өзгөчө талаптарды камтыган АЭС көрсөтүлгөн. Мындай жагдайларга төмөндөгүлөр кирет: 
мыйзам же ченемдик акты менен белгиленген финансылык отчеттуулукту даярдоо концепциясы эгер ал мыйзам же ченемдик акты менен белгиленбесе, алгылыктуу эмес боло турган кырдаал.
пайдалануучулардын көңүлүн финансылык отчеттуулук атайын багыттагы концепцияга ылайык даярдалганына буруу зарыл болгон кырдаал.
аудиторго аудитордук корутунду күнүнөн кийин айрым фактылар жөнүндө белгилүү болгон жана аудитор жаңы же оңдоп-түзөлгөн аудитордук корутундуну чыгарган кырдаал (башкача айтканда отчеттук күндөн кийинки окуялар орун алса).[footnoteRef:6]  [6:  	AЭС 560, “Отчеттук күндөн кийинки окуялар”, 12(b) жана 16-пункттар] 

Аудитор аудитордук корутундуга «Маанилүү жагдайлар» бөлүмүн киргизүү зарыл деген чечим кабыл ала турган жагдайлардын мисалдары:
артыкчылыктуу мүнөзгө ээ болгон, алдыдагы соттук териштирүүлөрдүн натыйжасы менен, же жөнгө салуучу органдар көргөн чаралардын кесепеттери менен байланыштуу, айкын эместик кырдаалы. 
отчеттук күндүн жана аудитордук корутунду күнүнүн ортосундагы мезгилде орун алган, отчеттук күндөн кийинки маанилүү окуя .[footnoteRef:7] [7:  	AЭС 560, 6-пункт] 

финансылык отчеттуулукка олуттуу таасир тийгизген, бухгалтердик эсептин жаңы стандартын мөөнөтүнөн мурда колдонуу (уруксат берилген учурларда).
ишкананын финансылык абалына олуттуу таасир тийгизген же тийгизип жаткан олуттуу өзгөчө кырдаал. 
Бирок аудитордук корутундуга «Маанилүү жагдайлар» бөлүмүн киргизүү мүмкүнчүлүгүн кеңири колдонуу аудитордун мындай маселелер боюнча маалыматты билдирүү натыйжалуулугунун төмөндөшүнө алып келет.
Аудитордук корутундуга «Маанилүү жагдайлар» бөлүмүн киргизүү (9-пунктту караңыз) 
Аудитордук корутундуга «Маанилүү жагдайлар» бөлүмүн киргизүү аудитордук пикирге таасирин тийгизбейт. «Маанилүү жагдайлар» бөлүм төмөндөгүлөрдү алмаштырбайт:
1. аудитордун АЭС 705 (кайра каралган) ылайык модификацияланган пикирди билдирүүсү, ал конкреттүү аудитордук тапшырманын жагдайларына байланыштуу талап кылынганда; 
1. финансылык отчеттуулукту даярдоонун колдонулуп жаткан концепциясына ылайык финансылык отчеттуулукта жетекчилик тарабынан ачып көрсөтүлүшү керек болгон же башка жагдайларда ишенимдүү берүүнү камсыздоо үчүн ачып көрсөтүү зарыл болгон маалымат; же
1. ишкананын өз ишмердүүлүгүн үзгүлтүксүз улантууга жөндөмдүүлүгү олуттуу шектенүүлөрдү жаратышы мүмкүн болгон, окуяларга же шарттарга байланыштуу олуттуу айкын эместик бар болгон учурларда, АЭС 570 (кайра каралган)[footnoteRef:8] талаптарына ылайык корутунду берүү. [8:  	AЭС 570 (кайра каралган), 22–23-пункттар ] 

A16–A17-пункттары конкреттүү жагдайларда аудитордук корутундуга «Маанилүү жагдайлар» бөлүмүн жайгаштырууга байланыштуу кошумча көрсөтмөлөрдү камтыйт.
Аудитордук корутундудагы «Башка маалыматтар» бөлүмү (10–11-пункттарды караңыз)
Аудитордук корутундуга «Башка маалыматтар» бөлүмүн киргизүү талап кылынышы мүмкүн болгон жагдайлар 
Пайдалануучулардын аудит процессин жана жыйынтыктарын түшүнүүсү үчүн мааниге ээ болгон жагдайлар
АЭС 260ка (кайра каралган) ылайык, аудитор аудиттин пландалган көлөмүнө жана аны өткөрүү мөөнөттөрүнө байланыштуу маселелер боюнча корпоративдик башкаруу үчүн жооп берүүчү жактар менен маалыматтык өз ара аракеттенүүнү жүргүзүшү керек, бул өзүнө мындай жактарга аудитор аныктаган олуттуу тобокелдиктер жөнүндө маалымдоону камтыйт.[footnoteRef:9] Олуттуу тобокелдиктер байланыштуу болгон маселелер аудиттин негизги маселелери катары аныкталышы мүмкүн болгонуна карабастан, АЭС 701де аудиттин негизги маселелери кандай аныкталганын эске алсак, аудитти пландаштырууга жана анын көлөмүн аныктоого байланыштуу башка маселелер (мисалы, аудиттин пландалган көлөмү же аудит контекстинде олуттуулук түшүнүгүн колдонуу) аудиттин негизги маселелери болоору күмөндүү. Бирок аудитордун аудитти пландаштыруу жана анын көлөмүн аныктоо маселелери жөнүндө аудитордук корутундуда билдирүүсү жөнүндө талап мыйзам же ченемдик акты менен белгилениши мүмкүн, же аудитор финансылык отчеттуулуктун пайдалануучуларына мындай маселелер жөнүндө «Башка маалыматтар» бөлүмүндө маалымдоо зарыл деп эсептеши мүмкүн. [9:  	AЭС 260 (кайра каралган), 15-пункт ] 

Сейрек учурларда, аудитор тапшырманы аткаруудан баш тартуу мүмкүнчүлүгүнө ээ болбогондо, жетекчилик белгилеген аудиттин көлөмүн чектөөгө байланыштуу талаптагыдай жетиштүү аудитордук далилдерди алуу мүмкүн эместигинен улам пайда болгон потенциалдуу таасир баарын камтуучу мүнөзгө ээ болсо дагы,[footnoteRef:10] аудитор  тапшырмадан баш тартуу мүмкүнчүлүгүнө ээ болбогон себептерди түшүндүрүү үчүн аудитордук корутундуга «Башка маалыматтар» бөлүмүн киргизүүнү зарыл деп эсептеши мүмкүн.  [10:  	Бул жагдайды талкуулоо үчүн АЭС 705тин (кайра каралган) 13(b)(ii)-пунктун караңыз] 

Пайдалануучулардын аудитордун милдеттерин же аудитордук корутундунун мазмунун түшүнүүсү үчүн маанилүү жагдайлар
Тигил же бул юрисдикцияда мыйзамга, ченемдик актыга же жалпы кабыл алынган практикага ылайык аудитор финансылык отчеттуулуктун аудитинде аудитор аткарган милдеттерди же бул отчеттуулук жөнүндө аудитордук корутундунун мазмунун кошумча түшүндүрүүнү камсыздаган маселелерди майда-чүйдөсүнө чейин баяндоого милдеттүү болушу мүмкүн (же ага уруксат берилиши мүмкүн). Эгер «Башка маалыматтар» бөлүмүндө аудитордун ой жүгүртүүсүнө ылайык, финансылык отчеттуулуктун пайдалануучуларынын аудит процессин жана жыйынтыктарын, аудитордун милдеттерин же аудитордук корутундунун мазмунун түшүнүүсү үчүн мааниге ээ болгон, бир нече маселе камтылса, ар бир маселе үчүн ар кандай аталыштарды колдонуу пайдалуу болот. 
«Башка маалыматтар» бөлүмүндө аудитор Аудиттин эл аралык стандарттарында каралган милдеттерине кошумча аткарган, анын башка отчетторду түзүү боюнча милдеттери болгон (АЭС 700дө (кайра каралган)[footnoteRef:11], «Башка отчетторду түзүү боюнча милдеттер» бөлүмүн караңыз), же аудитор тиешелүү корутунду берүү менен кошумча жол-жоболорду аткаруу үчүн же конкреттүү маселелерге байланыштуу пикир билдирүү үчүн тартылган кырдаалдар каралбайт.  [11:  	АЭС 700 (кайра каралган) «Финансылык отчеттуулук жөнүндө пикирди калыптандыруу жана корутундуну түзүү», 43–44-пункттар. ] 

Финансылык отчеттуулуктун бир нече топтомдору боюнча корутундуларды берүү
Ишкана жалпы финансылык отчеттуулуктун бир топтомун жалпы багыттагы бир концепцияга ылайык (мисалы, улуттук), ал эми башка топтомду – жалпы багыттагы башка концепцияга ылайык (мисалы, Финансылык отчеттуулуктун эл аралык стандарттары) даярдайт жана финансылык отчеттуулуктун эки топтому жөнүндө корутунду даярдоо үчүн аудиторду тарта алат. Эгер аудитор концепция тиешелүү жагдайларда алгылыктуу болуп саналат деп аныктаса, ал жалпы багыттагы башка концепцияга ылайык түзүлгөн, ушул эле ишкана тарабынан финансылык отчеттуулуктун башка топтому даярдалганына жана аудитор көрсөтүлгөн финансылык отчеттуулук жөнүндө корутунду чыгарганына шилтеме кылуу менен, аудитордук корутундуга «Башка маалыматтар» бөлүмүн кошо алат.
Аудитордук корутундуну жайылтууну же пайдаланууну чектөө
Эгер болжолдуу пайдалануучулар жалпы багыттагы финансылык отчеттуулук алардын финансылык маалыматка болгон муктаждыктарына ылайык келет деген тыянакка келсе, конкреттүү максат үчүн даярдалган финансылык отчеттуулук жалпы багыттагы концепцияга ылайык түзүлүшү мүмкүн.  Аудитордук корутунду конкреттүү пайдалануучуларга арналганына байланыштуу, аудитор мындай жагдайларда аудитордук корутунду болжолдонгон пайдалануучулар үчүн гана арналганын жана башка тараптар арасында таратылбашы же алар тарабынан колдонулбашы керектигин көрсөтүп, аудитордук корутундуга «Башка маалыматтар» бөлүмүн киргизүүнү зарыл деп эсептеши мүмкүн.
Аудитордук корутундуга «Башка маалыматтар» бөлүмүн киргизүү
«Башка маалыматтар» бөлүмүнүн мазмунунда финансылык отчеттуулукта мындай башка маалыматтарды берүү жана ачып көрсөтүү талап кылынбай турганы так чагылдырылган. «Башка маалыматтар» бөлүмүндө мыйзамга, ченемдик актыга же башка кесиптик стандарттарга, мисалы, этика стандарттарына ылайык, аудитордун берүүсүнө тыюу салынган, купуя маалыматтарда тиешелүү маалымат киргизилбейт. Мындан тышкары, «Башка маалыматтар» бөлүмүнө жетекчилик берүүгө милдеттүү болгон маалымат киргизилбейт.
Аудитордук корутундудагы «Маанилүү жагдайлар» жана «Башка маалыматтар» бөлүмдөрү (9, 11-пункттарды караңыз)
Аудитордук корутундуда «Маанилүү жагдайлар» жана «Башка маалыматтар» бөлүмдөрүнүн жайгашуусу болжолдонгон пайдалануучуларга жеткирүү керек болгон маалыматтын мүнөзүнөн, жана АЭС 700гө (кайра каралган) ылайык киргизүү талап кылынган, башка маалыматка салыштырмалуу алар үчүн ушул маалыматтын салыштырмалуу маанилүүлүгү жөнүндө аудитордун ой жүгүртүүсүнөн көз каранды болот. Мисалы:
«Маанилүү жагдайлар» бөлүмү
Эгер «Маанилүү жагдайлар» бөлүмү финансылык отчеттуулукту даярдоонун колдонулуп жаткан концепциясына тиешелүү болсо, анын ичинде аудитор мыйзам же ченемдик акты менен белгилеген, финансылык отчеттуулукту даярдоо концепциясы эгер ал мыйзам же ченемдик акты менен белгиленбесе, алгылыктуу эмес боло турган кырдаалда,[footnoteRef:12] аудитор аудитордук пикир үчүн тиешелүү контекстти камсыздоо үчүн, «Маанилүү жагдайлар» бөлүмүн түздөн-түз «Пикир билдирүү үчүн негиз» бөлүмүнөн кийин жайгаштыруу зарыл деп эсепеши мүмкүн.  [12:  	Мисалы, АЭС 210 «Аудитордук тапшырмалардын шарттарын макулдашуунун» 19-пунктунун жана  АЭС 800 (кайра каралган) «Атайын багыттагы концепцияга ылайык даярдалган финансылык отчеттуулуктун аудитинин өзгөчөлүктөрүнүн» 14-пунктунун талаптарына ылайык.] 

Эгер аудитордук корутундуда «Аудиттин негизги маселелери» бөлүмү берилсе, «Маанилүү жагдайлар» бөлүмү аудитордун «Маанилүү жагдайлар» бөлүмүнө киргизилген маалыматтын салыштырмалуу маанилүүлүгү жөнүндө ой жүгүртүүсүнө жараша, же «Аудиттин негизги маселелери» бөлүмүнөн мурун, же дароо андан кийин жайгашуусу мүмкүн. Мындан тышкары, аудитор «Маанилүү жагдайлар» бөлүмүнүн аталышына контекстти кеңейтүү үчүн кошумча баяндалышты киргизиши мүмкүн, мисалы «Маанилүү жагдайлар» бөлүмүндө берилген маалыматты жана «Аудиттин негизги маселелери» бөлүмүндө берилген айрым маселелерди ажыратуу үчүн «Маанилүү жагдайлар: отчеттук күндөн кийинки окуялар».
«Башка маалыматтар» бөлүмү
Эгер аудитордук корутундуда «Аудиттин негизги маселелери» бөлүмү берилсе жана корутундуга «Башка маалыматтар» бөлүмүн киргизүү зарыл болсо, аудитор контекстти кеңейтүү үчүн «Башка маалыматтар» бөлүмүнүн аталышына кошумча баяндалышты киргизиши мүмкүн, мисалы, «Башка маалыматтар» бөлүмүндө берилген маалыматты жана «Аудиттин негизги маселелери» бөлүмүндө берилген айрым маселелерди ажыратуу үчүн, «Башка маалыматтар: аудиттин көлөмү». 
Эгер «Башка маалыматтар» бөлүмү аудитордук корутундуда каралган, корутунду берүү боюнча башка милдеттерге тиешелүү маселеге пайдалануучулардын көңүлүн буруу максатында киргизилсе, бул бөлүм аудитордук корутундунун «Башка мыйзамдык    жана ченемдик талаптарга ылайык отчет»  бөлүмүнүн курамында жайгашуусу мүмкүн. 
Эгер «Башка маалыматтар» бөлүмү аудитордун бардык милдеттерине тиешелүү болсо же пайдалануучулардын аудитордук корутундунун мазмунун түшүнүүсү үчүн маанилүү болсо, анда бул бөлүм «Финансылык отчеттуулуктун аудитинин жыйынтыгы боюнча корутунду» бөлүмүнөн жана «Башка мыйзамдык    жана ченемдик талаптарга ылайык отчет» бөлүмүнөн кийин өзүнчө бөлүм катары киргизилиши мүмкүн.
3-тиркемеде «Аудиттин негизги маселелери», «Маанилүү жагдайлар» жана «Башка маалыматтар» бөлүмдөрүнүн баары аудитордук корутундуга киргизилген болсо, аларды бири бирине карата жайгаштыруу мисалы берилген. 4-тиркемеде «Маанилүү жагдайлар» бөлүмүн камтыган аудитордук корутундунун мисалы берилген; корутунду баалуу кагаздары уюштурулган соодага киргизилген ишкана болуп саналбаган ишкана үчүн чыгарылган жана коюлган шарты бар пикирди камтыйт, муну менен катар аудитордук корутундуда аудиттин негизги маселелери жөнүндө маалымат жок. 
Корпоративдик башкаруу үчүн жооп берүүчү жактар менен маалыматтык өз ара аракеттенүү (12-пунктту караңыз)
12-пунктту зарыл экени каралган, маалыматтык өз ара аракеттенүү аудиторго аудитордук корутундуда көңүл бурууну көздөгөн, конкреттүү маселелердин мүнөзү жөнүндө корпоративдик башкаруу үчүн жооп берүүчү жактарга маалымдоо мүмкүнчүлүгүн берет, ошондой эле аларга зарыл болгондо аудитордон кошумча түшүндүрмөлөрдү алуу мүмкүнчүлүгүн берет. Конкреттүү маселени козгогон «Башка маалыматтар» бөлүмү аудитордук корутундуга киргизилген учурларда, ар бир кийинки тапшырманы аткарууда, аудитор бул мыйзам же ченемдик акты менен каралган учурлардан тышкары, ар бир тапшырманы аткаруунун алкагында бул маалыматты кайталоо зарылчылыгы жок деген чечим кабыл алышы мүмкүн.  

 Aэс 706 (КАЙРА КАРАЛГАН) 

1-Тиркеме
(4, A4-пункттарды караңыз)
«Маанилүү жагдайлар» бөлүмүн киргизүү жөнүндө талапты камтыган АЭСтердин тизмеги
Ушул тиркемеде аудиторду белгилүү бир жагдайларда аудитордук корутундуга «Маанилүү жагдайлар» бөлүмүн киргизүүгө милдеттендирген талаптарды камтыган, айрым АЭС пункттары көрсөтүлгөн. Бул тизмек АЭСда камтылган талаптарды, ошондой эле тиешелүү пайдалануу боюнча колдонмону жана башка түшүндүрмө материалдарды кароо зарылчылыгын жокко чыгарбайт. 
АЭС 210 «Аудитордук тапшырмалардын шарттарын макулдашуу», 19(b) пункту.
АЭС 560 «Отчеттук күндөн кийинки окуялар», 12(b) жана 16-пункттар  
АЭС 800 (кайра каралган) «Атайын багыттагы концепцияга ылайык даярдалган финансылык отчеттуулуктун аудитинин өзгөчөлүктөрү», 14-пункт.

2-Тиркеме
(4-Тиркеме)
«Башка маалыматтар» бөлүмүнө карата талаптарды камтыган АЭСтердин тизмеги
Ушул тиркемеде аудиторду белгилүү бир жагдайларда аудитордук корутундуга «Маанилүү жагдайлар» бөлүмүн киргизүүгө милдеттендирген талаптарды камтыган, айрым АЭС пункттары көрсөтүлгөн. Бул тизмек АЭСда камтылган талаптарды, ошондой эле тиешелүү пайдалануу боюнча колдонмону жана башка түшүндүрмө материалдарды кароо зарылчылыгын жокко чыгарбайт. 
АЭС 560 «Отчеттук күндөн кийинки окуялар», 12(b) жана 16-пункттар.
АЭС 710 «Салыштырмалуу  маалыматы – салыштырылуучу көрсөткүчтөр жана салыштырма финансылык отчеттуулук», 13–14, 16–17 жана 19-пункттар

AЭС 706 (КАЙРА КАРАЛГАН) 1-2-ТИРКЕМЕЛЕР
ISA 706 (REVISED) APPENDIX 3
3-Тиркеме
(A17 пунктун караңыз)
«Аудиттин негизги маселелери», «Маанилүү жагдайлар» жана «Башка маалыматтар» бөлүмдөрүн камтыган аудитордук корутундунун мисалы 
	Аудитордук корутундунун бул мисалы үчүн төмөндөгү жагдайлар каралат:
Баалуу кагаздары уюштурулган соодага киргизилген ишкананын ишенимдүү берүү концепциясына ылайык даярдалган толук топтомдогу финансылык отчеттуулугунун аудити жүргүзүлдү. Бул аудит топтун аудити болуп саналбайт (башкача айтканда АЭС 600[footnoteRef:13] колдонулбайт). [13:  	АЭС 600 «Топтун финансылык отчеттуулугунун (анын ичинде компоненттердин аудиторлорунун ишинин) аудитинин өзгөчөлүктөрү» ] 

Финансылык отчеттуулук Финансылык отчеттуулуктун эл аралык стандарттарына (ФОЭС) (жалпы багыттагы концепция) ылайык ишкананын жетекчилиги тарабынан даярдалган.
Аудитордук тапшырманын шарттары АЭС 210га ылайык финансылык отчеттуулукту даярдоо үчүн жетекчиликтин жоопкерчилигин чагылдырат.
Алынган аудитордук далилдердин негизинде аудитор модификацияланбаган («оң») пикирди билдирүү негиздүү деген тыянакка келди. 
Аудитке карата ушул юрисдикцияда кабыл алынган тиешелүү этика талаптары колдонулат.  
Алынган аудитордук далилдердин негизинде аудитор алардын натыйжасында өзүнүн ишмердүүлүгүн үзгүлтүксүз улантууга ишкананын кудуретине кыйла шектенүүлөр келип чыгышы мүмкүн болгон окуяларга же шарттарга байланыштуу олуттуу айкын эместиктин жоктугу жөнүндө АЭС 570ке (кайра каралган) ылайык тыянак чыгарган. 
Отчеттук күндүн жана аудитордук корутунду күнүнүн ортосундагы мезгилде ишкананын өндүрүштүк объекттеринде өрт чыккан, ал жөнүндө маалыматты ишкана отчеттук күндөн кийинки окуя катары ачып көрсөткөн. Аудитордун ой жүгүртүүсүнө ылайык, маселе ушунчалык маанилүү болгондуктан, пайдалануучулардын финансылык отчеттуулукту түшүнүүсү үчүн биринчи даражадагы мааниге ээ. Маселе азыркы мезгилде финансылык отчеттуулуктун аудитинин жүрүшүндө аудитордун олуттуу көңүл буруусун талап кылган эмес.
Аудиттин негизги маселелери АЭС 701ге ылайык кабарландырылган.
Аудитор аудитордук корутундунун күнүнө чейин бүткүл башка маалыматты алды жана анда олуттуу бурмалоолорду тапкан жок. 
Тиешелүү көрсөткүчтөр берилген жана өткөн мезгилдин финансылык отчеттуулугу мурдагы аудитор тарабынан текшерилген. Аудиторго мыйзам же ченемдик актылар менен мурдагы аудитордун тиешелүү көрсөткүчтөр жөнүндө отчетуна шилтемеге кылууга тыюу салынган эмес жана ал муну жасоону чечти.
Финансылык отчеттуулукка көзөмөл кылууга жооптуу жактар финансылык отчеттуулукту даярдоо үчүн жооптуу жактардан айырмаланат.
Финансылык отчеттуулуктун аудитине кошумча түрдө аудитор жергиликтүү мыйзамдарда каралган башка отчетторду түзүү боюнча милдеттерге ээ.


КӨЗ КАРАНДЫСЫЗ АУДИТОРДУН АУДИТОРДУК КОРУТУНДУСУ
ABC ишканасынын акционерлерине [же башка тиешелүү даректелүүчүгө]
Финансылык отчеттуулуктун аудитинин жыйынтыгы боюнча корутунду[footnoteRef:14] [14:  	Эгер «Башка мыйзамдык    жана ченемдик талаптарга ылайык отчет» экинчи кошумча аталышы колдонулбаган жагдайларда «Финансылык отчеттуулуктун аудитинин жыйынтыгы боюнча корутунду» кошумча аталышы талап кылынбайт.] 

Пикир 
Биз ABC ишканасынын (Ишкана) 20Х1-жылдын 31-декабрына карата абал боюнча финансылык абалы жөнүндө отчеттон, жыйынды киреше жөнүндө отчеттон, өздүк капиталдагы өзгөрүүлөр жөнүндө отчеттон жана көрсөтүлгөн күнгө карата аяктаган жылдагы акча каражаттарынын кыймылы жөнүндө отчеттон, ошондой эле финансылык отчеттуулукка эскертүүлөрдөн, анын ичинде эсеп саясатынын негизги жоболорунун кыскача баяндамасынан турган финансылык отчеттуулугуна аудит жүргүздүк.
Биздин пикирибизде, сунушталган финансылык отчеттуулук 20Х1-жылдын 31-декабрына карата абал боюнча ишкананын финансылык абалынын (же финансылык абалы жөнүндө) бардык жагынан, ошондой эле анын финансылык натыйжалуулугун (же финансылык натыйжалуулугу жөнүндө) жана көрсөтүлгөн күнү аяктаган жылдагы акча каражаттарынын кыймылын (же кыймылы жөнүндө) Финансылык отчеттуулуктун эл аралык стандарттарына (ФОЭС) ылайык туура чагылдырат (же анык жана ишенимдүү түшүнүк берет). 
Пикир билдирүү үчүн негиз 
Биз аудитти Аудиттин эл аралык стандарттарына (АЭС) ылайык өткөрдүк. Аталган стандарттарга ылайык биздин жоопкерчилик андан ары биздин корутундубуздун «Финансылык отчеттуулуктун аудити үчүн аудитордун жоопкерчилиги» бөлүмүндө ачып көрсөтүлөт. Биз [юрисдикциянын аталышы]да финансылык отчеттуулуктун аудитине карата колдонулган этикалык талаптарга ылайык ишканага карата көз карандысызбыз жана ушул талаптарга ылайык башка этикалык милдеттерибизди аткардык. Биз алган аудитордук далилдер пикирибизди билдирүү үчүн негиз катары кызмат кылуу үчүн жетиштүү жана талаптагыдай деп эсептейбиз.
Маанилүү жагдайлар[footnoteRef:15] [15: 	А16-пунктунда көрсөтүлгөндөй, «Маанилүү жагдайлар» бөлүмү «Маанилүү жагдайлар» бөлүмүнө киргизилген маалыматтын маанилүүлүгүнө байланыштуу аудитордун ой жүгүртүүлөрүнүн негизинде же «Аудиттин негизги маселелери» бөлүмүнүн алдында, же андан кийин берилиши мүмкүн. ] 

Биз финансылык отчеттуулуктун Х тиркемесине көңүл бурабыз, анда өрттүн кесепеттеринин ишкананын өндүрүштүк объекттерине таасири берилген. Биз бул маселеге байланыштуу модификацияланган пикирди билдирбейбиз.
Аудиттин негизги маселелери 
Аудиттин негизги маселелери – бул биздин кесипкөй ой жүгүртүүбүзгө ылайык, азыркы учурда финансылык отчеттуулуктун аудити үчүн эң маанилүү болуп саналган маселелер. Бул маселелер жалпысынан финансылык отчеттуулуктун аудитинин контекстинде жана бул отчеттуулук жөнүндө биздин пикирибизди түзүүдө каралган, жана биз бул маселелер боюнча өзүнчө пикир билдиребиз.
[АЭС 701ге ылайык аудиттин ар бир негизги маселесин сыпаттоо.]  
Башка маалыматтар
ABC ишканасынын 20Х0-жылдын 31-декабрында аяктаган жыл үчүн финансылык отчеттуулугунун аудити башка аудитор тарабынан өткөрүлгөн, ал 20Х1-жылдын 31-мартында бул отчеттуулукка карата модификацияланбаган пикирин билдирген.
Башка маалымат [же башкача аталыш, эгер зарыл болсо, мисалы «Финансылык отчеттуулуктан жана ал жөнүндө аудитордук корутундудан айырмаланган маалымат»]
[АЭС 720да (кайра каралган) камтылган корутунду түзүү талаптарына ылайык корутунду түзүү – АЭС 720да (кайра каралган) 2-тиркемедеги 1-мисалды караңыз.]
Финансылык отчеттуулук үчүн жетекчиликтин жана корпоративдик башкаруу үчүн жооп берүүчү жактардын жоопкерчилиги [footnoteRef:16] [16:  	Аудитордук корутундулардын бул мисалдарынын текстинде «жетекчилик» жана «корпоративдик башкаруу үчүн жооп берүүчү жактар» терминдерин конкреттүү юрисдикциянын укуктук жөнгө салуусуна ылайык башка терминдер менен алмаштыруу талап кылынышы мүмкүн.  ] 

[АЭС 700гө (кайра каралган) ылайык корутунду түзүү) – АЭС 700дө (кайра каралган) 1-мисалды караңыз.] 
Финансылык отчеттуулуктун аудити үчүн аудитордун жоопкерчилиги
[АЭС 700гө (кайра каралган) ылайык корутунду түзүү – АЭС 700дө (кайра каралган) 1-мисалды караңыз.] 
Башка мыйзамдык    жана ченемдик талаптарга ылайык отчет
[АЭС 700гө (кайра каралган) ылайык отчет түзүү – АЭС 700дө (кайра каралган) 1-мисалды караңыз.] 
Анын натыйжалары боюнча көз карандысыз аудитордун ушул аудитордук корутундусу чыгарылган аудит боюнча тапшырманын жетекчиси – [аты-жөнү]. 
[Конкреттүү юрисдикциянын талаптарына жараша аудитордук уюмдун атынан, аудитордун атынан же болбосо экөөнүн тең атынан кол коюу] 
[Аудитордун дареги] 
[Күнү]

КӨЗ КАРАНДЫСЫЗ АУДИТОРДУК КОРУТУНДУДАГЫ “МААНИЛҮҮ ЖАГДАЙЛАР” ЖАНА “БАШКА МААЛЫМАТТАР” БӨЛҮМДӨРҮ

4-Тиркеме
(A8-пунктун караңыз)
Финансылык отчеттуулукту даярдоонун колдонулуп жаткан концепциясынан четтөөнүн натыйжасында коюлган шарты бар пикирди жана «Маанилүү жагдайлар» бөлүмүн камтыган аудитордук корутундунун мисалы
	Аудитордук корутундунун бул мисалы үчүн төмөндөгү жагдайлар каралат:
Баалуу кагаздары уюштурулган соодага киргизилген ишкана болуп саналбаган ишкананын ишенимдүү берүү концепциясына ылайык даярдалган толук топтомдогу финансылык отчеттуулугунун аудити жүргүзүлдү. Бул аудит топтун аудити болуп саналбайт (башкача айтканда АЭС 600 колдонулбайт).
Финансылык отчеттуулук ФОЭСке (жалпы багыттагы концепция) ылайык ишкананын жетекчилиги тарабынан даярдалган.
Аудитордук тапшырманын шарттары АЭС 210га ылайык финансылык отчеттуулукту даярдоо үчүн жетекчиликтин жоопкерчилигин чагылдырат. 
Финансылык отчеттуулукту даярдоонун колдонулуп жаткан концепциясынан четтөөгө байланыштуу коюлган шарты бар пикир билдирилген. 
Аудитке карата ушул юрисдикцияда кабыл алынган тиешелүү этикалык талаптар колдонулат. 
Алынган аудитордук далилдердин негизинде аудитор АЭС 570ке (кайра каралган) ылайык, алардын натыйжасында өз ишмердүүлүгүн үзгүлтүксүз улантууга ишкананын кудуретине кыйла шектенүүлөр келип чыгышы мүмкүн болгон окуяларга же шарттарга байланыштуу олуттуу айкын эместиктин жоктугу жөнүндө тыянак чыгарды. 
Отчеттук күндүн жана аудитордук корутунду күнүнүн ортосундагы мезгилде ишкананын өндүрүштүк объекттеринде өрт чыккан, ал жөнүндө маалыматты ишкана отчеттук күндөн кийинки окуя катары ачып көрсөткөн. Аудитордун ой жүгүртүүсүнө ылайык, маселе ушунчалык маанилүү болгондуктан, пайдалануучулардын финансылык отчеттуулукту түшүнүүсү үчүн биринчи даражадагы мааниге ээ. Маселе азыркы мезгилде финансылык отчеттуулуктун аудитинин жүрүшүндө аудитордун олуттуу көңүл буруусун талап кылган эмес.
Аудитордон АЭС 701ге ылайык аудиттин негизги маселелери жөнүндө маалыматты кабарлоо талап кылынбайт, жана ал кандайдыр бир башка себептерден улам муну жасоо чечимин кабыл алган эмес. 
Аудитор аудитордук корутунду күнүнө чейин башка маалыматты алган эмес.
Финансылык отчеттуулукту түзүү үчүн көзөмөл кылууга жооптуу жактар финансылык отчеттуулукту даярдоо үчүн жооптуу жактар болуп саналбайт. 
[bookmark: _GoBack]Финансылык отчеттуулуктун аудитине кошумча аудитор жергиликтүү мыйзамдар менен каралган, башка отчетторду түзүү боюнча милдеттерге ээ.


КӨЗ КАРАНДЫСЫЗ АУДИТОРДУН АУДИТОРДУК КОРУТУНДУСУ 
ABC ишканасынын акционерлерине [же башка тиешелүү даректелүүчү]
Финансылык отчеттуулуктун аудитинин жыйынтыктары боюнча корутунду [footnoteRef:17] [17:  	Эгер «Башка мыйзамдык    жана ченемдик талаптарга ылайык отчет» экинчи аталышы колдонулбаган жагдайларда « Финансылык отчеттуулуктун аудитинин жыйынтыгы боюнча корутунду» аталышы талап кылынбайт.] 

Коюлган шарты бар пикир 
Биз ABC ишканасынын (Ишкана) 20Х1-жылдын 31-декабрына карата абал боюнча финансылык абалы жөнүндө отчеттон, жыйынды киреше жөнүндө отчеттон, өздүк капиталдагы өзгөрүүлөр жөнүндө отчеттон жана көрсөтүлгөн күнгө карата аяктаган жылдагы акча каражаттарынын кыймылы жөнүндө отчеттон, ошондой эле финансылык отчеттуулукка эскертүүлөрдөн, анын ичинде эсеп саясатынын негизги жоболорунун кыскача серебинен турган финансылык отчеттуулугуна аудит жүргүздүк.
Биздин пикирибизде, «Коюлган шарты бар пикирди билдирүү үчүн негиз» бөлүмүндө берилген маселенин таасиринен тышкары, сунушталган финансылык отчеттуулук 20Х1-жылдын 31-декабрына карата абал боюнча ишкананын финансылык абалын (же финансылык абалы жөнүндө) бардык жагынан, ошондой эле анын финансылык натыйжалуулугун (же финансылык натыйжалуулугу жөнүндө) жана көрсөтүлгөн күнү аяктаган жылдагы акча каражаттарынын кыймылын (же кыймылы жөнүндө) Финансылык отчеттуулуктун эл аралык стандарттарына (ФОЭС) ылайык туура чагылдырат ( же анык жана ишенимдүү түшүнүк берет). 
Коюлган шарты бар пикирди билдирүү үчүн негиз 
Ишкананын рынокто жүгүртүлүүчү кыска мөөнөттүү баалуу кагаздары финансылык абал жөнүндө отчетто ХХХ суммасында чагылдырылган. Жетекчилик учурдагы котировкалардын негизинде бул баалуу кагаздарды кайра баалоону өткөргөн эмес, мунун ордуна аларды баштапкы наркы боюнча чагылдырган, бул ФОЭСтен четтөө болуп саналат. Ишкананын бухгалтердик эсебинин маалыматтары, эгер жетекчилик рынокто жүгүртүлүүчү баалуу кагаздарды алардын учурдагы котировкаларына ылайык чагылдырса, Ишкана бир жылдагы жыйынды киреше жөнүндө отчетто ХХХ суммасында жүзөгө ашырылбаган зыянды таанымак. 20Х1-жылдын 31-декабрына карата абал боюнча ишкананын финансылык абалы жөнүндө отчетто баалуу кагаздардын баланстык наркы ушул эле суммага азайып, ал эми пайда салыгы, таза киреше жана өздүк капитал тиешелүү түрдө ХХХ, ХХХ жана ХХХ азаймак.
Биз аудитти Аудиттин эл аралык стандарттарына (АЭС) ылайык өткөрдүк. Аталган стандарттарга ылайык биздин жоопкерчилик андан ары биздин корутундубуздун «Финансылык отчеттуулуктун аудити үчүн аудитордун жоопкерчилиги» бөлүмүндө ачып көрсөтүлөт. Биз [юрисдикциянын аталышы] финансылык отчеттуулуктун аудитине карата колдонулган этикалык талаптарга ылайык ишканага карата көз карандысызбыз жана биз ушул талаптарга ылайык башка этикалык милдеттерди аткардык. Биз алган аудитордук далилдер коюлган шарты бар пикирибизди билдирүү үчүн негиз катары кызмат кылуу үчүн жетиштүү жана талаптагыдай деп эсептейбиз.
Маанилүү жагдайлар: өрттүн кесепеттеринин таасири 
Биз финансылык отчеттуулуктун Х эскертүүсүнө көңүл бурабыз, анда өрттүн кесепеттеринин Ишкананын өндүрүштүк объекттерине таасири берилген. Биз бул маселеге байланыштуу модификацияланган пикирди билдирбейбиз.
Финансылык отчеттуулук үчүн жетекчиликтин жана корпоративдик башкаруу үчүн жооп берүүчү жактардын жоопкерчилиги [footnoteRef:18] [18:  	Же конкреттүү юрисдикциядагы мыйзамдык базанын контекстинде башка ылайыктуу термин ] 

[АЭС 700гө (кайра каралган) ылайык корутунду түзүү – АЭС 700дө (кайра каралган 1-мисалды караңыз.] 
Финансылык отчеттуулуктун аудити үчүн аудитордун жоопкерчилиги 
[АЭС 700гө (кайра каралган) ылайык корутунду түзүү – АЭС 700дө (кайра каралган 1-мисалды караңыз.] 
Башка мыйзамдык    жана ченемдик талаптарга ылайык отчет 
[АЭС 700гө (кайра каралган) ылайык отчет түзүү – АЭС 700дө (кайра каралган 1-мисалды караңыз.]
[Конкреттүү юрисдикциянын талаптарына жараша аудитордук уюмдун атынан, аудитордун атынан же болбосо экөөнүн тең атынан кол коюу] 
[Аудитордун дареги] 
[Күнү]

